
Inschigneria ed industria da construcziun ...

Robert Maillart
* 6 da favrer 1872 a Berna, T 5 d’avrigl
1940 a Genevra, refurma, da la Belgia,
dapi il 1886 da Bremgarten bei Bern.
Figl dad Edmond, banchier, e da Bertha
nata Kiipfer. oo 1901 Maria Ronconi
(t 1916), oriunda da I'Italia. Scolas a
Berna, studi d’inschigner al Politecni-
cum federal a Turitg 1890-94. Inschi-
gner tar Pimpin & Herzog a Berna
1894-96. Associa da Maillart & Cie a
Turitg dapi il 1902. Maillart ha contri-
bui a moda essenziala al svilup da 'archi-
tectura en betun arma cun metter I'ac-
cent sin il caracter monolitic da la con-
strucziun e cun considerar la purtanza
dals differents elements sco in’unitad.
Quest’idea ha el realisd per 'emprima
giada a la punt da 'En a Zuoz dal 1901
ed optima ala punt sur il Rain a Tavanasa
il 1905 (destruida da l'aua gronda il
1927). A partir dal 1908 ha el sviluppa
la platta da betun a bulieu, cun ina con-
strucziun senza travs (magasin Belmag a
Turitg, 1910). El ha inventa l'artg satigl
rinforzd ch'el ha applitgd il 1925 a la
punt da Valtschiel a Donat cun in artg
da 43,5 m, ina da las ovras principalas da
Maillart. Quella punt contrapunctescha
en plirs reguards sia punt sur la Val Sal-
gina tranter Scuder ed Aschera (1930,
patrimoni  cultural  mundial da
UNESCO), cun ina largezza da 90 m
(lunghezza totala 133 m). Maillart ha
crea novas furmas da construcziun d’ina
auta expressiun estetica. Sias punts na
fascineschan betg mo tras lur utilitad e
lur eleganza, mabain era tras ils custs da
construcziun relativamain bass. 1936
Commember d’onur dal Royal Institute
of British Architects 1936 e da la Fach-
gruppe fiir Briickenbau und Hochbau
da la Societad svizra dals inschigners ed
architects 1940. Bruno Meyer

Christian Menn

* 3 da mars 1927 a Meiringen/BE, refur-
ma, da Ziran-Reschen, burgais d’onur da
Cuira (2004). Figl da Simon, inschigner
da construcziun, e da Marie nata Schnei-
der. « 1) 1958 Eleonora nata Rutz
(t 1993), figlia da Karl, da Nesslau/SG,
2) 1994 Hedwig nata Kigi, figlia dad Er-
win, da Basilea. Scola chantunala a Cui-
ra, studi d’inschigner da construcziun a
la Scola politecnica federala da Turitg
194650 (insch. dipl.). Praticums en bi-
ros d’inschigneria ed interpresas da con-
strucziun, assistent a la Scola politecnica
federala da Turitg. Dr. sc. tecn. 1956.
Agen biroa Cuira 1957-71 ed in ulteriur
a Turitg (cun Hans Hugi) a partir dal
1964. Professer da statica e da con-
strucziun a la Scola politecnica federala
da Turitg 1971-92. President da la cu-
missiun per la norma 162 (construcziuns
en betun) da la Societad svizra dals in-
schigners ed architects (SIA) 1976-91.
Dapi 'emeritaziun ¢ el activ sco expert
eraa l'exteriur. Cun ses projects — tranter
auter la punt sur il Rain a Tumein

(1962), la punt dal Ganter a la ruta dal
Simplon (1980), la punt dal Sunniberg
a Claustra-Serneus (1998) e la Leonard
P Zakim Bunker Hill Bridge a Boston
(1998, averta 2005) —, sias expertisas e
ses giudicats exprimids en il rom da con-
currenzas ha Menn influenza decisiva-
main la construcziun da punts. Sin basa
da sias atgnas experientschas, accentue-
scha el la necessitad da cumbinar la crea-
ziun artistica e la valitaziun scientifica
per stgaffir ovras d’inschigneria reussi-
das. Sa referind a Robert Maillart, s'en-
gascha el per furmas che respectan la di-
stribuziun da las forzas e che s'integre-
schan e moda armoniusa en la cuntrada
u en 'ambient urban. Menn ha obtegni
numerusas onurificaziuns, tranter auter
quella da commember d’onur da la STA
1989, la Medaglia Freyssinet 1990, il
Premi grischun da cultura 1991 ed il dr.
h. c. da pliras universitads. ~ Bruno Meyer

Industria da construcziun

Lindustria da construcziun moderna
cumpiglia in’industria principala ed ina
secundara. Lemprima po vegnir subdi-
vidida en la construcziun auta che s’oc-
cupa dals edifizis sur terra ed en la con-
strucziun bassa orientada essenzialmain
a la realisaziun da vias, viafiers, installa-
ziuns idraulicas ed implants sutterrans
per il provediment e l'allontanament. 1l
segund tip d’industria procura surtut per
construcziun d’interiurs.

Lindustria da construcziun furma,
ensemen cun ils biros d’architectura e
d’inschigneria sco era cun l'industria
furnitura, ’economia da construcziun.
Listorgia da I'industria da construcziun
dal Grischun & enconuschenta mo en
fragments. En il temp curretic incum-
bensavan la noblezza ed il clerus lavurers
tributars sut la direcziun da maisters
d’ufficina ambulants, en il 14avel e
15avel tschientaner pli e pli master-
gnants salarisads. Edifizis sacrals ed au-
ters projects cun temps da construcziun
pli lungs pretendevan ina cooperaziun
organisada, 'uschenumnada Bauhiitte.
La direcziun tecnica ed organisatorica
da quella suttasteva ad in manader d’uf-
ficina ch’engaschava e survegliava, ense-
men cun ils tagliacrappa, ils lainaris ed
auters maisters, ils lavurers (p.ex. per la
reconstrucziun da la citad da Cuira su-
enter 'incendi dal 1464). La plipart dals
edifizis realisads en lain sin la champa-
gna ¢én vegnids erigids fin viaden il
20avel tschientaner — exceptd suenter
gronds incendis (donns da guerra e.a.) —
da la populaziun rurala e purila en col-
lavuraziun cun mastergnants locals. En
il 17avel e 18avel tschientaner, I'epoca
d’aur da la construcziun barocca, han las
famiglias dirigentas lascha construir pa-
lazs, chasas represchentativas e chasas
purilas ritgamain decoradas. En il de-
curs dal 18avel tschientaner han las clau-
stras realisa edifizis novs pli gronds, ed
ils chaputschins han lascha eriger nume-

rusas baselgias (p.ex. en il Surmeir);
lactivitad da construcziun signurila & sa
diminuida. En ils onns 1820 han ins cu-
menza a schlargiar la rait da vias en il
Grischun, 'emprim las transversalas, a
partir da ca. il 1840 las vias maistras e
dal 1870 fin viaden ils onns 1920 las vias
lateralas. En il 19avel tschientaner han
ins era domestica cun agid da rempars il
Rain tranter Tusaun ed il Signuradi.
Suenter la construcziun dal binari da las
Viafiers svizras, reunidas fin a Cuira
(1858), ¢ vegnida construida tranter il
1885 ed il 1926 la rait da viafier grischu-
na cun agid da millis da lavurers esters.
Quai ¢ era st 'emprim temp dad aur
per constructurs da tunnels e punts. En
ils onns 1870-1914 ¢én era vegnids eri-
gids numerus hotels, grandhotels e sana-
toris; ultra da quai ¢ sa derasada la tievla
da schamot sco element da construc-
ziun. Il betun arma ¢ sa fatg valair pir en-
turn il 1890 en connex cun la con-
strucziun da punts e suenter il 1900 cun
las ovras idraulicas (per la construcziun
da chasas pir suenter il 1910). 11 1906 ¢
vegnida fundada I’Associaziun grischu-
na dals impressaris constructurs. Dals
onns tranter las duas guerras mundialas
han gi quels dal 1922 fin il 1929 —grazia
al turissem — ina buna conjunctura, sur-
tut tras la modernisaziun dals hotels e sa-
natoris ch’han survivi la crisa suenter il
1914 (quadruplaziun dal volumen da
construcziun 1922-29).

La crisa economica mundiala ¢ s’ef-
fectuada pir suenter il 1932 sin la bran-
scha da construcziun dal Grischun ch’ha
sentl (cun excepziun da la construcziun
auta) tut en tut mo pauc la crisa. Tranter
il 1930 ed il 1937 én vegnids remplaz-

zads 2500 miradurs esters tras lavurers

Plazzal da la Banca Chantunala a Cuira (1911).

indigens. Suenter il 1930 aveva il Chan-
tun procurd per ulteriura lavur cun la-
schar construir vias chantunalas: la rait
da vias ha numnadamain stui vegnir am-
plifitgada per il traffic d’autos admess da-
piil 1925, ed a partir dal 1938 én vegni-
das construidas (en vista a la guerra sma-
natschanta) nundumbraivlas fortezzas
militaras (serras, objects da siglientar, re-
fugis e.a.). En cuntrast cun il 1918 ¢ la
conjunctura creschida suenter il 1945
cun in pitschen retard era en il Grischun,
Pemprim (puspe) surtut tras il turissem
(oravant tut quel d’enviern). En ils onns
1950 én las relaziuns sa midadas radical-
main. Il volumen da construcziun, ga-
ranti tras la construcziun d’hotels, d’im-
plants da transport en ils territoris da
skis, da vias naziunalas e chantunalas
(novas construcziuns ed amplificaziun) e
d’ovras idraulicas sco era tras ina renova-
ziun da la substanza architectonica veglia
(grazia a la nova politica da subvenziun
en favur da lagricultura) e da la con-
strucziun dals dieschmillis edifizis novs
(emprimas e segundas abitaziuns), ha
surpassa las dimensiuns usitadas ed ha
conferi al Grischun ina parita dal tutta-
fatg nova u renovada. Era las regiuns ru-
ralas e purilas han survegnl novas fa-
tschas tras las meglieraziuns generalas
exequidas en quasi lentir territori gri-
schun (vias champestras, edifizis d’eco-
nomia moderns e.a.). Las subvenziuns e
las taglias han pussibilita da lur vart la re-
novaziun ed amplificaziun dad edifizis
publics (scolas, chasas communalas,
tschalers da protecziun civila, proteczi-
uns da las auas e.a.). Suenter la recessiun
dal 1973-79 han ins puspe pudi stimu-
lar la conjunctura cun realisar edifizis in-
frastructurals (p.ex. sereneras) cun sub-
venziuns generusas. Sin il champ da la
construcziun da chasas ¢ sa rinforzada la
tendenza da restructurar. La flaivlezza
conjuncturala, manifesta suenter il
1990, ha provoca pir a partir dal 1995
ina ferma diminuziun da lactivitad da
construcziun en il Grischun; il volumen
da construcziun ¢ saugmenta dal 1990—
95da2,05a2,22 mia. frs ed ¢ sa diminui
alura fin il 1997/98 a 1,61 mia. Las in-
terpresas ¢n s augmentadas surprenden-
tamain da 1340 il 1991 a 1465 il 1998.
Il dumber da lavurers per firma en media
¢ dentant sa sminul en la medema pe-
rioda da 15 a 9. Per mancanza d’incum-
bensas da vart da privats e da pretschs fitg
bass & I'activitad da construcziun sa di-
minuida a moda substanziala suenter il
1998, malgra la creschientscha relativa
da las investiziuns en il sectur da con-
strucziun (5,5-9 % l'onn fin il 2004),
provocond la liquidaziun u la fusiun
sfurzada da numerusas interpresas da
construcziun.

Il cudesch civil dal 1912 ha unifitga
la mesiraziun ed ha crei il sistem giuridic
ed administrativ per la proprietad publi-

ca e privata: autoritads da construcziun,
cataster e cudesch funsil. Sut 'influenza
da la conjunctura e da l'aura fluctuavan
lactivitad da construcziun e la dumonda
da forzas da lavur adina fitg ferm tenor
la stagiun. Las victimas eran en emprima
lingia ils lavurers sezs. Surtut quels enga-
schads sur terra, mal qualifitgads, ed ils
manuals én adina stads ina massa cl’ins
pudeva manipular sin ils plazzals, vul dir
occupar e relaschar a curt termin. La tra-
diziun da la lavur stagiunala, prestada
durant il temp medieval tardiv ed il temp
modern tempriv da Grischuns a l'ester e
da persunas dal Vorarlberg u dal Tirol en
il Grischun, ha cuntinua en il 19avel e
20avel tschientaner cun lavurers esters da
pajais da 'Europa dal Sid. Ils interpren-
diders pudevan qua tras parar meglier las
oscillaziuns conjuncturalas e stagiunalas,
tramettend a chasa lavurers cun ina per-
missiun da dimora temporara. Il 1991
eran 46 % dals occupads en l'industria
da construcziun grischuna stagiunaris
(Svizra 31 %). La part generalmain auta
dad esters reflectescha il fatg che 'indu-
stria da construcziun disponiva da bleras
plazzas per forzas da lavur betg scoladas
e mal pajadas. Adolf Collenberg

Associaziun grischuna
dals impressaris constructurs (AIC)

Fundada ils 6 da matg 1906 da 23 im-
pressaris en in temp da grond svilup (ho-
tellaria, ovras idraulicas, viafier) sco
secziun da I’Associaziun svizra dals im-
pressaris (fundada 1897). Finamiras
1906: prender posiziun a cuntraversas e
resistenzas passivas; proteger la libertad
da lavur, reglar unitarmain las submis-
siuns ed ils contracts da lavur; prender
posiziun en dumondas publicas che
tangheschan l'interess da Iassociaziun.
Emprim president: Gaudenz Issler da
Tavau. Laffluenza massiva da lavurers
esters suenter il 1900 ha chaschuna
gronds problems da submissiun e provo-
ci en 'Engiadina 'emprima chauma dal
Grischun (1907). 111938 & vegni conclus
Iemprim contract general naziunal cun
ils sindicats. Dapi il 1947 dispona 'AIC
d’in mainagestiun en plazza cumplaina.
LAIC grischuna dumbra actualmain otg
secziuns cun 150 commembers. Dapi il
1990 sa preschenta ’AIC cun novas lin-
gias directivas. Adolf Collenberg

Il LIR cumpiglia bundant 3100 arti-

